
	নিজস্ব সংবাদদাতা ,এই যুগ ,পশ্চিম বর্ধমান ,২৪ সেপ্টেম্বর : ২০০৮ সালের এপ্রিল থেকে ২০১৫ সালের ডিসেম্বর পর্যন্ত বকেয়া মহার্ঘ ভাতা (DA) সম্পূর্ণ মিটিয়ে দেওয়ার সিদ্ধান্ত নিয়েছে রাজ্য সরকার। দীর্ঘদিনের বকেয়া DA মেটানোর ক্ষেত্রে এটি একটি গুরুত্বপূর্ণ পদক্ষেপ।  আগামী ১৫ অক্টোবর, অক্টোবর মাসের বেতন এবং বর্ধিত কুড়ি শতাংশ হারে ডিএ পাবেন সরকারি কর্মচারী থেকে শুরু করে শিক্ষক, শিক্ষাকর্মীরা - নবান্নের অর্থ দপ্তরের জারি করা এই বিজ্ঞপ্তির পরিপ্রেক্ষিতে   রাজ্য সরকার ভীষণ দায়বদ্ধ বলে জানালেন পুর ও নগরোন্নয়ন মন্ত্রী অগ্নিমিত্রা পাল  । তিনি আরও বলেন, ‘আমরা ওরা বাছ বিচার’ আমাদের রাজ্য সরকার করে না । আমরা এমন রাজনীতি করতে চাই না ,যেখানে শুধুমাত্র নিজের স্বার্থ বা রাজনৈতিক সুবিধাকে গুরুত্ব দেওয়া হয়। সরকারের কাজ হল রাজ্যের মানুষের জন্য কাজ করা এবং যাঁদের যা প্রাপ্য, তা নিশ্চিত করা।তাই মাননীয় মুখ্যমন্ত্রী শুভেন্দু অধিকারীর নেতৃত্বে মানুষের স্বার্থকে গুরুত্ব দিয়ে প্রশাসনিক কাজ গুলোকে এগিয়ে নিয়ে যাওয়ার চেষ্টা আমরা অনবরত চালিয়ে যাব।কর্মচারী থেকে সাধারণ মানুষ প্রত্যেকের অধিকার ,সম্মান ও স্বার্থকে গুরুত্ব দেওয়াই আমাদের মূল লক্ষ্য।

	লোকনাথপুরে চিতাবাঘের আতঙ্ক
	বিহারে নিয়ে যাবার আগেই উদ্ধার মদ ,গ্রেপ্তার দুই
	নিজস্ব সংবাদদাতা ,এই যুগ ,শিলিগুড়ি ,২৪ সেপ্টেম্বর : শিলিগুড়ি পুলিশ কমিশনারেটের অধীন প্রধাননগর থানার পুলিশ গোপন সুত্রে পাওয়া খবরের ভিত্তিতে বৃহস্পতিবার শিলিগুড়ি জংশনের দার্জিলিং অটো সার্ভিস থেকে দুই ব্যক্তিকে আটক করে। তাদের হেফাজত থেকে উদ্ধার হয় বিভিন্ন ব্র‍্যান্ডের ছাব্বিশ বোতল অবৈধ মদ। তারা মদ রাখা বা পরিবহনের কোন বৈধ নথিপত্র দেখাতে না পারায় পুলিশ তাদের গ্রেপ্তার করে ও মদ বাজেয়াপ্ত করে। পুলিশ সূত্রে জানা গেছে উদ্ধার করা মদের পরিমাণ সাড়ে ঊনিশ লিটার। ধৃতদের নাম রাহুল কুমার (৩৩) ও মঞ্জেশ কুমার সিং (৪০), দুজনেই বিহারের সুপাঊলের বাসিন্দা। ধ্রতদের বিরুদ্ধে প্রধাননগর থানায় বেঙ্গল এক্সাইজ আইনের নির্দিষ্ট ধারায় একটি মামলা রুজু করা হয়েছে। ধৃতরা পুলিশের জিজ্ঞাসাবাদে স্বীকার করেছে তারা এই মদ বিহারে চড়া দামে বিক্রির উদ্দ্যেশ্যে নিয়ে যাচ্ছিলো। উল্লেখ্য বিহারে  মদ বিক্রি নিষিদ্ধ। চোরাপথে বিহারে মদ নিয়ে গিয়ে অবৈধ কারবারীরা চড়া দামে বিক্রি করে। ধৃত ব্যক্তিরাও এই উদ্দ্যেশ্যে বিহারে এই মদ নিয়ে যাচ্ছিলো না কি এর কোন আন্তরাজ্য পাচার চক্রে জড়িত তা খতিয়ে দেখছে পুলিশ।

	তুরতুরি গ্রাম পঞ্চায়েতে প্রধান গঠন নিয়ে অচলাবস্থা
	EI YUG
	দক্ষিণ ও উত্তর বঙ্গের জেলার খবর

	বন্ধ তিন চা বাগানের ৪৪০০ শ্রমিকের ফাউলাই সহায়তার প্রক্রিয়া শুরু
	মলয় দেবনাথ ,এই যুগ ,আলিপুরদুয়ার ,২৪ সেপ্টেম্বর : পুজোর আগে স্বস্তির খবর বন্ধ চা বাগানের শ্রমিকদের জন্য। আলিপুরদুয়ার জেলার বন্ধ কালচিনি, রায়মাটাং ও বান্দাপানি চা বাগানের প্রায় ৪৪০০ শ্রমিককে ফিনান্সিয়াল অ্যাসিস্ট্যান্স ফর ওয়ার্কার্স অব লকআউট ইন্ডাস্ট্রিজ (FAWLOI) বা ফাউলাই ভাতা দেওয়ার প্রক্রিয়া শুরু করেছে রাজ্য সরকার।মঙ্গলবার রাজ্য সরকারের তরফে এই সংক্রান্ত সরকারি বিজ্ঞপ্তি জারির পর বুধবার থেকেই শ্রম দপ্তরের পক্ষ থেকে তিনটি চা বাগানের শ্রমিকদের মধ্যে ফাউলাই ভাতার আবেদনপত্র বিলি করা শুরু হয়েছে।শ্রম দপ্তর সূত্রে জানা গিয়েছে, মাদারিহাট ব্লকের বান্দাপানি চা বাগান গত বছরের ১১ মার্চ বন্ধ হয়ে যায়। এই বাগানে শ্রমিকের সংখ্যা ১১৪০ জন। অন্যদিকে, কালচিনি ব্লকের কালচিনি ও রায়মাটাং চা বাগান গত বছরের ২৪ ডিসেম্বর বন্ধ হয়ে যায়। রায়মাটাং চা বাগানে ১২৫৭ জন এবং কালচিনি চা বাগানে ২০০৩ জন শ্রমিক রয়েছেন। সব মিলিয়ে তিনটি বাগানের শ্রমিকের সংখ্যা প্রায় ৪৪০০।বীরপাড়া শ্রম দপ্তরের এক আধিকারিক জানান, মঙ্গলবার সরকারি বিজ্ঞপ্তি জারির পর বুধবার থেকে তিনটি চা বাগানের শ্রমিকদের মধ্যে ফাউলাই ভাতার আবেদনপত্র বিলি করা হয়েছে। শ্রমিকদের কাছ থেকে জমা পড়া আবেদনপত্র রাজ্যস্তরের ফাউলাই স্ক্রিনিং কমিটির কাছে পাঠানো হচ্ছে।উল্লেখ্য, বন্ধ চা বাগানের শ্রমিকদের জন্য         রাজ্য     সরকারের   তরফে       মাসে ১৫০০ টাকা করে ফাউলাই সহায়তা দেওয়া হয়।


	নিষিদ্ধ মাদক ট্যাবলেট সহ গ্রেপ্তার এক
	সুকুমার রঞ্জন সরকার ,এই যুগ ,আলিপুরদুয়ার ,২৪ সেপ্টেম্বর : আলিপুরদুয়ার জেলা পুলিশের বীরপাড়া থানার পুলিশ গোপন সুত্রে পাওয়া খবরের ভিত্তিতে বৃহস্পতিবার দুপুরে লঙ্কাপাড়া চা বাগানের সুকুনটা লাইনে অভিযান চালিয়ে এক ব্যক্তিকে আটক করে তল্লাশী চালায়। তল্লাশীতে আটক ব্যক্তির হেফাজত থেকে উদ্ধার হয় তিনশো একষট্টি গ্রাম মাদক জাতীয় নিষিদ্ধ ট্যাবলেট ও নগদ আঠারো হাজার তিনশো টাকা। পুলিশ সূত্রে জানা গেছে এন ডি পি এস আইনের নির্দেশিকা মেনে আটক ব্যক্তিকে গ্রেপ্তার ও উদ্ধার করা মাদক ট্যাবলেট সহ নগদ টাকা বাজেয়াপ্ত করা হয়েছে। ধৃতের বিরুদ্ধে এন ডি পি এস আইনের নির্দিষ্ট ধারায় মামলা দায়ের করে ধৃতকে আলিপুরদুয়ার জেলা আদালতে পাঠানো হয়েছে। ধৃত ব্যক্তি কি উদ্দ্যেশ্যে কোথা থেকে এই মাদক ট্যাবলেট সংগ্রহ করেছে তা খতিয়ে দেখছে পুলিশ।


	বক্সা পর্যটন নিয়ে ফের জট ,জয়ন্তীতে জিপ সাফারি বন্ধ
	মলয় দেবনাথ ,এই যুগ ,আলিপুরদুয়ার ,২৪ সেপ্টেম্বর : বক্সা টাইগার রিজার্ভে জয়ন্তী থেকে জিপ সাফারি বন্ধ রাখার সিদ্ধান্ত ঘিরে নতুন করে ক্ষোভ ছড়িয়েছে স্থানীয় বাসিন্দা ও পর্যটন ব্যবসায়ীদের মধ্যে। ন্যাশনাল টাইগার কনজারভেশন অথরিটি (NTCA)-র নির্দেশিকার কথা উল্লেখ করে বন দপ্তর জানিয়েছে, বাঘ সংরক্ষণ এলাকার কোর এলাকা থেকে জিপ সাফারি শুরু করা যায় না। একই সঙ্গে জয়ন্তীতে পর্যটকদের রাত কাটানোর অনুমতি নিয়েও জটিলতা অব্যাহত রয়েছে।বন দপ্তরের বক্তব্য, “বাঘের জন্য বন, বনের জন্য পর্যটন”—এই নীতির ভিত্তিতেই পর্যটন ব্যবস্থায় প্রয়োজনীয় কিছু ছাড় দেওয়ার বিষয়টি বিবেচনা করা হচ্ছে। তবে বক্সা টাইগার রিজার্ভের কোর এলাকার উপর কোনও চাপ সৃষ্টি করা হবে না।বনমন্ত্রী মনোজ কুমার ওরাঁও বলেন, পর্যটনের উন্নয়নের জন্য সরকার সবসময় কাজ করছে। তবে বন ও বন আইন রক্ষা করাও জরুরি। একই সঙ্গে পর্যটকরা যাতে বক্সার সৌন্দর্য উপভোগ করতে পারেন, তার উপায় খোঁজা হচ্ছে।গত ১৬ সেপ্টেম্বর বনাঞ্চল পর্যটকদের জন্য খুলে দেওয়ার পর থেকেই জয়ন্তী থেকে জিপ সাফারি বন্ধ রয়েছে। বন্ধ করে দেওয়া হয়েছে স্থানীয় টিকিট কাউন্টারও। সাফারি অপারেটরদের অভিযোগ, এখন তাঁদের অতিরিক্ত প্রায় ১৬ কিলোমিটার পথ পাড়ি দিয়ে রাজাভাতখাওয়া থেকে সাফারি শুরু করতে হচ্ছে।বন দপ্তরের এক আধিকারিক জানান, NTCA-র নির্দেশিকা অনুযায়ী টাইগার রিজার্ভের কোর এলাকা থেকে সাফারি শুরু করা যায় না। বাফার এলাকা থেকে সাফারি শুরু হয়ে কোর এলাকায় প্রবেশ করে ফের বাফার এলাকায় ফিরতে হয়। তাই কোনওভাবেই জয়ন্তী থেকে জিপ সাফারি চালু করা সম্ভব নয়।এই সিদ্ধান্তের প্রতিবাদে গত শনিবার দিনভর আন্দোলন করেন জয়ন্তীর বাসিন্দারা। সোমবার BTR-এর ইস্ট ডিভিশনের ডেপুটি ফিল্ড ডিরেক্টর দেবাশিস শর্মার সঙ্গে দীর্ঘ বৈঠক হলেও সমস্যার সমাধান হয়নি।এদিকে, জয়ন্তীকে কবে থেকে কোর এলাকা ঘোষণা করা হয়েছে, তা নিয়ে প্রশ্ন তুলেছেন বাসিন্দারা। জয়ন্তী গ্রামসভার সম্পাদক শুভজ্যোতি বসু বলেন, “জয়ন্তীকে কবে কোর এলাকা করা হল? সেই সংক্রান্ত বিজ্ঞপ্তি কোথায়? প্রয়োজনে আমরা অনির্দিষ্টকালের অনশনেও বসব।”অন্যদিকে, কোর এলাকায় পর্যটকদের রাত কাটানোর অনুমতি দেওয়া যাবে না বলে বন দপ্তর জানালেও জয়ন্তীর হোমস্টে অ্যাসোসিয়েশন রাত্রীবাসের অনুমতির দাবি জানিয়েছে। এ ক্ষেত্রে কলকাতা হাইকোর্টের একটি স্থগিতাদেশের কথাও উল্লেখ করেছেন তাঁরা। ফলে জয়ন্তীর পর্যটন ব্যবস্থা নিয়ে জটিলতা আরও গভীর হয়েছে।

